
     Дар доираи нақша - чорабиниҳои Кумитаи кор бо ҷавонон ва варзиши назди Ҳукумати
Ҷумҳурии Тоҷикистон аз ҷониби Ташкилоти ҷамъиятии “Пайравони Пешвои миллат” дар
толори Кумитаи кор бо ҷавонон ва варзиши назди Ҳукумати Ҷумҳурии Тоҷикистон дарси
навбатии курси омодасозии "Ҷавонон - пайрави Пешвои миллат" доир гардид, ки дар кори он
Раҳматуллозода Сахидод – Раиси Кумитаи забон ва истилоҳоти назди Ҳукумати Ҷумҳурии
Тоҷикистон иштирок намуда, бо шунавандагони курс суҳбати озоду самимӣ доир намуданд.
Зимни суҳбат аз дастовардҳои даврони соҳибистиқлолӣ ва нақши Президенти Ҷумҳурии

Тоҷикистон, Пешвои миллат муҳтарам Эмомалӣ Раҳмон дар рушди давлатдории тоҷикон
табодули афкор намуданд. Ҳамзамон, Раҳматуллозода Сахидод дар бораи аҳамияти забони
тоҷикӣ ҳамчун забони давлатӣ, риояи қонун дар бораи забон, қоидаҳои имло ва ҳуҷҷатнигорӣ
суханронӣ карда, таъкид намуд, ки забони тоҷикӣ на танҳо воситаи муошират, балки оинаи
таърих, фарҳанг ва ҳувияти миллии мост.

